
A.L. 145 tal-2018 

ATT DWAR RESTITUZZJONI TA’ ĊERTU ARTIJIET
(KAP. 432) 

Ordni tal-2018 dwar Restituzzjoni ta’ Ċertu Artijiet

BIS-SAĦĦA tas-setgħat mogħtija bl-artikolu 3(1) tal-Att dwar
Restituzzjoni ta’ Ċertu Artijiet, il-Ministru għat-Trasport,
Infrastruttura u Proġetti Kapitali, ħareġ l-Ordni li ġej: 

Titolu.1. It-titolu ta’ dan l-ordni hu Ordni tal-2018 dwar
Restituzzjoni ta’ Ċertu Artijiet.

Proprjetà 
speċifikata.

Kap. 303.
(Revokat)

2. Il-proprjetajiet speċifikati fl-artikolu 3 ta’ dan l-Ordni
għandhom jerġgħu lura għal għand il-persuna jew persuni li lilhom
kienet tappartjeni l-art, b’liema titolu jkun, bħallikieku l-akkwist bis-
saħħa tal-artikolu 5 tal-Att dwar Arei għall-Iżvilupp tal-Bini*, qatt ma
seħħ b’effett mid-data tat-18 ta’ Ġunju 1985, f’liema data l-art ġiet
akkwistata mill-Gvern bis-saħħa tal-istess artikolu.

Deskrizzjoni tal-
proprjetà 
speċifikata.

3. Il-proprjetjiet li għalihom l-artikolu 2 ta’ dan l-Ordni
jirreferi huma dawn li ġejjin jiġifieri:

(i) il-bicca art fil-Kalkara, li fiha il-kejl ta’ ċirka 139
metru kwadru, liema porzjon art tmiss mit-Tramuntana ma’
proprjetà’ tal-familja Deguara Caruana Gatto, min-Nofsinhar u
mil-Lvant ma’ proprjetà tal-Gvern u tinsab murija bil-bordura
blu u mmmarkata bħala plot ‘A’ fuq il-pjanta P.D. nru.
256_87_A_14, kif tidher fl-Iskeda hawn annessa;

(ii) il-biċċa art fil-Kalkara, li fiha il-kejl ta’ ċirka 23
metru kwadru, liema porzjon art tmiss mit-Tramuntana u mill-
Punent ma’ proprjetà tal-familja Deguara Caruana Gatto u mil-
Lvant ma’ proprjetà tal-Gvern u tinsab murija bil-bordura blu u
mmmarkata bħala plot ‘B’ fuq il-pjanta P.D. nru. 256_87_A_14,
kif tidher fl-Iskeda hawn annessa;

(iii) il-biċċa art fil-Kalkara, li fiha il-kejl ta’ ċirka 345
metru kwadru, liema porzjon art tmiss mil-Lvant u mill-Grigal
ma’ proprjetà tal-familja Deguara Caruana Gatto u mit-
Tramuntana ma’ proprjetà tas-Sur Camilleri u oħrajn u tinsab
murija bil-bordura blu u mmmarkata bħal plot ‘C’ fuq il-pjanta
P.D. nru. 256_87_A_14, kif tidher fl-Iskeda hawn annessa;

*Art l-artikolu 10 tal-Att X tal-1988.

(iv) Il-biċċa art fil-Kalkara li fiha il-kejl ta’ ċirka 1654
metru kwadru, liema porzjon art tmiss mit-Tramuntana ma’
proprjetà tal-familja Deguara Caruana Gatto, mil-Lvant u mill-
Majjistral ma’ proprjetà tal-Gvern u tinsab murija bil-bordura
blu u mmmarkata bħal plot ‘D’ fuq il-pjanta 
P.D.nru.256_87_A_14, kif tidher fl-Iskeda hawn annessa.

